ՀԻՄՆԱՎՈՐՈՒՄ    
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 24-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՇՐՋԱԿԱ ՄԻՋԱՎԱՅՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ»  
ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 
1. Ընթացիկ իրավիճակը և իրավական ակտի ընդունման անհրաժեշտությունը
1.1. Շրջակա միջավայրի նախարարության կարիքների համար նախատեսված «Ծրագրային ապահովման սպասարկման ծառայությունների» ձեռքբերման համար 2026 թվականի պետական բյուջեի նախագծով նախատեսված է եղել 14160.0 հազար դրամ։ «Գնումների մասին» ՀՀ օրենքի 15-րդ հոդվածի 6-րդ մասի համաձայն 2025 թվականի տարեվերջին կազմակերպված մրցույթի արդյունքում կնքվել է պայմանագիր 6890.0 հազար դրամով։ Տարբերություն գումարը՝ 7270.0 հազար դրամը, ՀՀ կառավարության 2025 թվականի դեկտեմբերի 25-ի «Հայաստանի Հանրապետության 2026 թվականի պետական բյուջեի կատարումն ապահովող միջոցառումների մասին» N 1910-Ն որոշման մեջ նախատեսվել է առանձին տողով, ինչն այս պահին համարվում է ազատ միջոց։
Շրջակա միջավայրի նախարարության կարիքների համար նախատեսված «Փոխադրամիջոցների հետ կապված ապահովագրական ծառայությունների» ձեռքբերման համար «Գնումների մասին» ՀՀ օրենքի 15-րդ հոդվածի 6-րդ մասի համաձայն 2025 թվականի տարեվերջին կազմակերպված երեք մրցույթները չեն կայացել՝ հայտեր չեն ներկայացվել։ Հաշվի առնելով, որ տրանսպորտային միջոցները չէին կարող շահագործվել առանց ԱՊՊԱ պայմանագրի՝ կնքվել է պայմանագիրը մեկ անձից գնման ընթացակարգով՝ կատարելով ներքին հոդվածային վերաբաշխում։ Արդյունքում՝ ՀՀ կառավարության 2025 թվականի դեկտեմբերի 25-ի «Հայաստանի Հանրապետության 2026 թվականի պետական բյուջեի կատարումն ապահովող միջոցառումների մասին» N 1910-Ն որոշմամբ հիշյալ գնման առարկայի համար նախատեսված 80.0 հազար դրամը չի ծախսվել և ենթակա է վերաբաշխման Կատավարության 2025 թվականի դեկտեմբերի 4-ի N 1761-Ն որոշմամբ սահմանված կարգով։
Խնայողությունների արդյունքում ձևավորված 7350.0 դրամ միջոցներից 2422.8 հազար դրամը նախատեսվում է նպատակաուղղել «1071-11001. Շրջակա միջավայրի ոլորտում քաղաքականության մշակում, ծրագրերի համակարգում և մոնիտորինգ» միջոցառման «Ներկայացուցչական ծախսեր» հոդվածին, ինչը պայմանավորված է սույն թվականի հոկտեմբերին Հայաստանում ՄԱԿ-ի «Կենսաբանական բազմազանության մասին» կոնվենցիայի (CBD) Կողմերի 17-րդ համաժողովի (COP17) անցկացման համար նախապատրաստական աշխատանքներով, որի շրջանակում նախատեսված են արտերկրում շուրջ 20 առանցքային միջոցառումների պատշաճ մասնակցություն (նվերների և հուշանվերների ձեռքբերում)։
Խնայողությունների արդյունքում ձևավորված 7350.0 դրամ միջոցներից 4927.2 հազար դրամը նախատեսվում է նպատակաուղղել «Կառավարության պահուստային ֆոնդ» և այդ ֆոնդի վերաբաշխման միջոցով կատարել Արարատի և Արմավիրի մարզերում ապօրինի շահագործվող, ինքնաշատրվանող և բացասական մակարդակով հորերի կոնսերվացման կամ լուծարման աշխատանքներ։
1.2. Կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշման «Շրջակա միջավայրի նախարարություն» բաժնի 1-ին կետի 1.8 ենթակետով հաստատված է «Արարատի և Արմավիրի մարզերում խորքային հորերի լուծարման կամ կոնսերվացման աշխատանքների իրականացում» միջոցառումը։ Պայմանավորված նախորդ տարիներին այդ աշխատանքների իրականացման ժամանակ բնակչության կողմից խոչընդոտների ստեղծմամբ՝ դեռևս Արարատի և Արմավիրի մարզերում ապօրինի շահագործվող, ինքնաշատրվանող և բացասական մակարդակով մի շարք հորեր ենթակա են կոնսերվացման կամ լուծարման։
«Գնումների մասին» ՀՀ օրենքի 15-րդ հոդվածի 6-րդ մասի համաձայն՝ լուծարման կամ կոնսերվացման ենթակա ինը հորերի համար հայտարարված պայմանով մրցույթի արդյունքում, կնքվել է երկու պայմանագիր (կցվում է), որոնցով նախատեսվում է լուծարել մեկ և կոնսերվացնել երկու հորեր, մյուսների մասով մրցույթը հայտարարվել չկայացած՝ հայտեր չեն ներկայացվել։ Հիշյալ պայմանագրերի հանրագումարը կազմում է 4830.5 հազար դրամ, ևս 96.7 հազար դրամ նախատեսվում է դրանց տեխնիկական հսկողության ծառայությունների ձեռք բերման համար։

1.3. Անհրաժեշտություն է առաջացել շտկել ՀՀ կառավարութան 2025 թվականի դեկտեմբերի 24-ի N 1910-Ն որոշման NN 9 և 9.1 հավելվածներում առկա ցուցանիշները։ Մասնավորապես՝ «1173. Անտառների կառավարում» ծրագրի «11002. Անտառկառավարման և անտառտնտեսական  ծառայություններ» միջոցառման «Կառավարվող անտառային տարածքներ, հազար հա» տողի ցուցանիշը ենթակա է ճշգրտման (ավելացվում է 22.76 հազ․հա), ինչը պայմանավորված է Թումանյանի և Արծվաբերդի անտառտնեսությունների նոր անտառկառավարման պլանների շրջակա միջավայրի նախարարի 2025 թվականի մայիսի 21-ի 189-Լ և 2025 թվականի դեկտեմբերի 22-ի 495-Լ հրամաններով հաստատմամբ։
2. Առաջարկվող կարգավորման բնույթը


Ելնելով վերոգրյալից առաջարկվում է՝ 
2.1. «1071-11001. Շրջակա միջավայրի ոլորտում քաղաքականության մշակում, ծրագրերի համակարգում և մոնիտորինգ» միջոցառման «4215. Ապահովագրակնա ծախսեր» և «4232. Համակարգչային ծառայություններ» ծախսային հոդվածներից ձևավորված 7350.0 հազար դրամ տնտեսումը նպատակաուղղել հետևյալ ուղղություններով՝
· նույն միջոցառման «4237. Ներկայացուցչական ծառայություններ» ծախսային հոդվածին՝ 2422.8 հազար դրամ,
· «Կառավարության պահուստային ֆոնդ»՝ 4927.2 հազար դրամ։
2.2. Կառավարության պահուստային ֆոնդ նպատակաուղղված 4927.2 հազար դրամը հատկացնել շրջակա միջավայրի նախարա​րությանը՝ «1016-11003. Արարատյան դաշտի ապօրինի շահագործվող, ինքնաշատրվանող և բացասական մակարդակով հորերի լուծարում և կոնսերվացում» միջոցառման իրականացմանը,
2.3. ՀՀ կառավարութան 2025 թվականի դեկտեմբերի 24-ի N 1910-Ն որոշման NN 9 և 9.1 հավելվածներում «1173-11002. Անտառկառավարման և անտառտնտեսական  ծառայություններ» միջոցառման ցուցանիշների ճշգրտում՝

· պայմանավորված շրջակա միջավայրի նախարարի 2025 թվականի մայիսի 21-ի 189-Լ և դեկտեմբերի 22-ի 495-Լ հրամաններով հաստատված Թումանյանի և Արծվաբերդի անտառտնեսությունների նոր անտառկառավարման պլաններով (տարածքների ավելացվում է 22.76 հազար հա)։
3. Ակնկալվող արդյունքը

Որոշման նախագծի ընդունմամբ՝ 
3.1. «1071-11001. Շրջակա միջավայրի ոլորտում քաղաքականության մշակում, ծրագրերի համակարգում և մոնիտորինգ» միջոցառման տնտեսումները նպատակաուղղել՝
· նույն միջոցառման «4237. Ներկայացուցչական ծառայություններ» ծախսային հոդվածին՝ 2422.8 հազար դրամ,
· «Կառավարության պահուստային ֆոնդ»՝ 4927.2 հազար դրամ։
3.2. Կառավարության պահուստային ֆոնդ նպատակաուղղված 4927.2 հազար դրամը հատկացնել շրջակա միջավայրի նախարա​րությանը՝ «1016-11003. Արարատյան դաշտի ապօրինի շահագործվող, ինքնաշատրվանող և բացասական մակարդակով հորերի լուծարում և կոնսերվացում» միջոցառման իրականացմանը,
3.3. ՀՀ կառավարութան 2025 թվականի դեկտեմբերի 24-ի N 1910-Ն որոշման NN 9 և 9.1 հավելվածների ճշգրտում։
4. Նախագծի մշակման գործընթացում ներգրավված ինստիտուտները և անձինք

 Շրջակա միջավայրի նախարարություն։
5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին

Սույն որոշման նախագծի ընդունմամբ պետական բյուջեում ծախսերի կամ եկամուտների փոփոխություններ նախատեսված չեն:
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Ներկայացված նախագիծը բխում է «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշման N 1 հավելվածի «Շրջակա միջավայրի նախարարություն» բաժնի 1-ին կետի 1.8 ենթակետով ամրագրված «Արարատի և Արմավիրի մարզերում խորքային հորերի լուծարման կամ կոնսերվացման աշխատանքների իրականացում» առաջնահերթ ուղղությունից և Կառավարության 2021 թվականի օգոստոսի 18-ի N 1363-Ա որոշման հավելվածի 4.10 «Շրջակա միջավայրի պահպանություն» բաժնից։ 
